
Alkartasuna kooperatiban egon da hainbat egunez erakusgai. Urriaren 2tik 12ra, Sutegin topatuko duzue sagar bilduma.

Alkartasuna kooperatibak 
Atalluren egoitzan jarri ondo-
ren, urriaren 2etik 12ra Sute-
gin izango dituzte ikusgai orain, 
sagardotarako erabiltzen diren 
115 sagar barietate ezagutze-
ko lagin bat. Antolatzaileek, 
bide batez, bilduma hau osa-
tzen segitzeko deia egin dute: 
"Eraman kooperatibara etxean 
dituzun sagar klaseak, Usur-
bilgo bilduma osatzeko".

Sagardotarako 
sagarren 
erakusketa

Bazkaritarako bilduko dira 
Saizarren. Bazkalaurretik or-
dea, trikipoteoa iragarri dute. 
Izena emateko 66 euroko or-
dainketa egin beharko da, 
nork bere izen-abizenak adie-
raziz, urriaren 15a baino lehen, 
kontu zenbaki honetan: ES54 
2095 5069 0091 2749 4577 
(Kutxabank).

1966an jaiotakoen 
topaketa, urriaren 
31n

1950ean jaiotakoen 
bilkura Atxega 
jauregian izango da

Garbigune mugikorra Kale-
zartik Mikel Laboa plazara 
lekuz aldatuko dute ostegu-
nean, urriaren 1ean. Bertan 
izango dute hilaren 7ra arte. 
Gero, Aginagako jaiak tarteko, 
Zubietara lekuz aldatuko dute 
hilaren 8an. Bestalde, hurren-
go errefus bilketa eguna, urria-
ren 11 izango da.

Garbigune 
mugikorra,            
herri erdigunean 

Aurten ere 1955. urtean jaiota-
koak urriaren 24an bilduko dira. 
Balmasedara egunpasa anto-
latu dute. Irteeran parte hartu 
nahi dutenek irailaren 30a bai-
no lehen eman beharko dute 
izena. Argibide gehiago, komu-
nikazio bideotatik jaso ahalko 
da: 675 00 64 45 (Maribi), 615 
76 04 58 (Patxi).

1955ean jaiotakoak 
urriaren 24an 
batuko dira

1950. urtean jaiotakoak ere 
elkartzekoak dira udazken ho-
netan. Urriaren 10ean bilduko 
dira, eguerdiko 13:30ak aldera 
Atxega jauregian. 

Bazkarira joateko asmoa 
duenak izena eman beharko 
du aldez aurretik, telefono zen-
baki honetara deituta: 648 838 
370 (Pilar).

1969koak azaroaren 
7an batuko dira

Eguerdiko 12:00etan Atxegal-
deko Mahaspildegin batuko 
dira; bazkaria, 14:30ean Ar-
tzabal jatetxean. Parte hartu 
nahi dutenek 50 euroko or-
dainketa egin beharko dute: 
ES32 3008 0259 1547 7191 
6121 (Rural Kutxa). Ordain-
keta egiterakoan, erreferentzia 
zehazterakoan, 69 eta izena 
idatzi. Izena emateko azken 
eguna, azaroaren 3a izango 
da.

“Bizitza baten txatalak, andre 
bat lurrari emana” liburua 
aurkeztuko du bere egile Onin-
tza Enbeita Maguregik, oste-
gunean, urriaren lehenean, 
arratsaldeko 18:00etan Kale-
zarko Pelaioenean kokaturiko 
Emakumeon Etxean. 

Onintza Enbeitaren 
liburuaren 
aurkezpenaUGAITZ AGIRRE

IRITZIA

Inork gutxik zekien zertan, 
non, norekin ibili zen 
Helena desagertutako 

egunetik. Prentsan zenbait 
artikulu agertu ziren, zein baino 
zein harrigarriagoak, zeren ez 
j a k i n t a s u n a  i r u d i m e n 
libreenarekin bete ohi zituzten 
erredakziokoek. 

Parisen ikusi omen zuten. 
Italiako gaztelu batean omen 
zegoen hango duke baten 
adopzioan hartu ostean. 
Atlantikoa zeharkatu eta Ar-
gentinako Panpara deserrira-
tu omen zen munduarekin 
nazkatuta. Ingalaterrako lord 
batekin ezkontzekotan zenik 
ere idatzi zuten, edota Asia 
urruneraino ihes egin omen 
zuela gizonez jantzita. Kontuak 
urte pare bat iraun zuen. Han-
dik aurrera, inor gutxi gogo-
ratzen zen Helena txikiaz, eta 
fantasiaren nebulosa horretan 
geratu zen, errealitatea eta 
fikzioa elkar lotzen diren ho-
rretan.

Eta jendearen oroimenean 
geratutako argazkia markesa 
jaunaren besoetakoa zen. Pin-
pirin eta apain jantzia, musuak 
gorri, begiak dir-dir, ikusitako 
guztiak txundituta eta lilura-
tuta uzten zueneko begirada 
inozentearekin, irribarre eztia 
hortz zuriak lotsati bistaratuta 
zituela. Tragediak kolpatutako 
familiaren esperantza frustra-
tua. Usurbilen aingeru baten 
pare gogoratzen zuten, baina 
oroimenak traizio behin baino 
gehiagotan egiten du. Tabernan, 
eliza atarian edota soroan bi-
sita katastrofiko hura gogora-

tzen zuten aldiro, haur txiki 
baten pare irudikatzen zuten 
denek, nahiz eta Helenak ba-
zituen ordurako 16 urte. Hiru 
anai-arrebetatik gazteena iza-
tearen drama, agian. Aitaren 
begikoa zen, mundua suntsi-
tzeko gai izango zen inork ha-
tzik jarriz gero alaba txikiaren 
gainean. Eta horixe egin zuen 
ia-ia. Alabaren hobe beharrez 
egiten zuen, hark bazekien eta 
nolakoa zen mundua: eskua 
luzatuz gero, prest eduki behar 
zen aiztoa beste eskuan inor 
ausartuko bazen besotik hel-
tzera.

Afalorduko kasketari ez zion 
garrantzirik eman, bai baitze-
kien berandu baino lehen uler-
tuko zuela bere jokabidea. 
Horregatik, markesaren loge-
lan agertu zenean Helena, bere 
ekintzak ulertu zituela onartu, 
eta barkamena eskatzera sar-
tu zela ulertu zuen. Markesa 
ordurako ohean zegoen, eta 
alabak edalontzi bat zekarren 
bi eskuekin helduta. Esnez 
beteta zegoen. Begitartea ilun 
sartu zen, lotsatuta nolabait, 
ez zen ausartzen aitari begie-
tara begiratzera. Aitak goxota-
sunez tratatu zuen. Ohean 
eseri, eta hurbiltzeko eskatu 
zion. “Zer duzu?”, galdetu zion. 
Alabak, halere, distantziara 
jarraitzen zuen, aitaren albora 
hurbiltzeko baimenik izango 
ez balu bezala. Hark keinu egin 
zion, eta ohearen ertzean eser-
tzeko keinu egin zion. Buru-
makur gerturatu zen.

“Barkatu lehengoagatik”, hasi 
zitzaion hizketan. “Ez nuen 

horrela jarri behar. Ez nizun 
horrelakorik esan behar. Ez 
nuen...” Moztu zion markesak: 
“Ixo, laztana, ixo. Ez ezazu ezer 
gehiago esan. Egun mugitua 
izan da gaurkoa, eta oraindik 
ere dena baretu arte, egunak 
pasatuko dira. Zure anaiaren 
hileta ere egin behar dugu. 
Baina eskerrak zurea ez dudan 
egin beharko”. “Badakit niga-
tik egiten duzula guztia, baina... 
Utziko didazu galdera bat egi-
ten?” “Esadazu” “Ni zure alaba 
naizen bezala, usurbildarrak 
ere zure seme-alabatzat ditu-
zula esan didazu. Zergatik ez 
dituzu ni bezala zaintzen?”. 
Irri txiki bat atera zitzaion mar-
kesari. “Haiek pozoituak ziren, 
sagar ustelak ziren, eta bada-
kizu bat aski dela gainerakoak 
usteltzeko. Pozoia erabat ate-
ra behar da bizirik jarraitzeko. 
Badakit ikasiko duzula egunen 
batean”. Buruarekin baiezko 
keinua egin zion. Baita irriba-
rre bat eskaini ere. “Hau zure-
tzako ekarri dut, aita, lasai lo 
egiten laguntzen du”. Edalon-
tzia luzatu zion, eta markesak 
edan egin zuen artsenikoaz 
ohartu gabe.

Zeruak eta lurrak (22)

"USURBILDARRAK 
ERE ZURE               
SEME-ALABATZAT 
DITUZULA ESAN 
DIDAZU. ZERGATIK 
EZ DITUZU NI 
BEZALA ZAINTZEN?"

Udarregiko           
bertso-eskola

Ohiturari jarraituz, bertsola-
ritza eskolak antolatuko dira 
LH3tik DBH4ra. 
• Urritik maiatzera.
• Noiz: astelehenero Udarre-
gi  eraikinean,  12:30etik 
13:30era (LHkoak) eta 13:30etik 
14:30era (DBHkoak). 
• Urte osoko kuota: 65 euro.
• Harremanetarako: 608 768 
539 (Josu).
• Batxillergoko gazteak oste-
gun arratsaldetan bilduko 
dira, 16:30etik 17:30era Po-
txoenean.

Trenez abiatu zaigu gure 
“Franko”, eta hor egin du 
topo Permindegiko amo-
na “Txintxarrirekin”. Tre-
na martxan jartzen ez, eta 
honela dio amonak:

- Zer du tren honek? 
Franco-k salida eman 
zain edo?
- Frankok: Ez ba, tilin-ti-
lin aitzeko zain omen 
do!

Ezizenen patuak 

Ixidro ez da oso elizkoia. 
Herriko apaizak hilzorian 
dagoela jakin du eta hor joan 
zaio Elizakoak ematera:
-Apaizak: Ixidro, hemen 
nator Jaunarekin!

-Joakinek: Bakarrik etor-
tzeak beldura ematen al 
zin? 
(*) Zirto hau edo oso antze-
koa Usurbil 1371-1971 li-
buruan argitaratu zen. 

Jaunarekin

'Xelebrekeriak', Arantxa Manterolak bildutakoak

Unai Gaztelumendiren komiki-tira, TOKIKOMeko hainbat hedabideren eskutik.

Zaldiak joan-etorrian, Urdaia-
gan gora eta behera ikusi ge-
nituen iazko irailaren 28an. 
Estreinakoz Usurbilgo Lehen 
Raid-a jokatu zen bertan. 20, 
40, 60 eta 80 kilometrotako 
kategorietan jokatu zen eki-
mena. Multzoka abiatu ziren 
lehiakideak 9:00etatik aurrera 
Andatzara bidean, prestaketak 
bideratu eta antolatzaileen 
argibideak jaso ostean. 

Urriaren 10ean, Usurbilgo 
Bigarren Raid-a jokatuko da 
eta iazko kategorietan neur-
tuko dira lehiakideak.

Erresistentzia proba
Lehiaketa honetan, aurrez 
ezarritako hainbat kilome-

trotako etapak edo faseak 
osatu behar izaten dituzte 
parte hartzaileek. "Fase ba-
koitzaren amaieran, albaita-
riek zaldiak ikuskatzen dituz-
te". Ez badute arazorik suma-
tzen, albaitariok baimentzen 
dute zaldiok lasterketan ja-
rraitu ahal izatea.

Diziplina honek "zaldiaren 
eta zaldizkoaren azkartasun, 
trebetasun eta erresistentzia 
fisiko zein psikologikoa" jar-
tzen du jokoan.

Estreinaldi bikoitza izan 
zuen iazko Raid honek. Uda-
lerri hau halako proben ma-
pan kokatu zuen ekimen 
berriak eta hau antolatzeko 
bilgune berri bat sortu zuten; 
Andatza Endurance Kirol Klu-
ba izenekoa. 

"Endurance" kontzeptuak, 
euskaraz erresistentzia esan 
nahi du. Aipatu moduan, zal-
dien nahiz zaldizkoen erre-
sistentzia jarri zuen proban 
duela urtebete estreinakoz 
eginiko hitzorduak.

Iaz ospatu zen lehen raid proba.

Usurbilgo II. Raid-a 
urriaren 10ean 
jokatuko da  
Antolatzaileek dioetenez, "fase bakoitzaren amaieran, albaitariek 
zaldiak ikuskatzen dituzte".

RAID PROBAN, 
ZALDIAREN ETA 
ZALDIZKOAREN 
AZKARTASUNA, 
TREBETASUNA ETA 
ERRESISTENTZIA 
NEURTZEN DIRA

Hezitzaile 
izateko 
ikastaroaren 
aurkezpena
Ekimenarekiko interesa izan 
dezaketen 17 urtetik gorako 
herriko gazteentzako aur-
kezpen saioa antolatu du 
Aisiola izeneko Euskal He-
rriko ikastolen elkarteko 
hezkuntza ez formaleko 
eskolak ostiralean, urriaren 
2an, arratsaldeko 17:00etan 
Potxoenean. Izan ere, au-
rreko urteen ildotik, oraingo 
honetan ere, hezitzaile gisa 
lan egiteko prestakuntza 
ikastaroa eskaini nahi du 
Usurbilen. “Ikastaroaren 
zehaztasunak bileran aipa-
tuko ditugu, izan ere, ikas-
leekin adosten dugu egute-
gia eta izen-emateak”, Ai-
siolako ordezkariek aditze-
ra eman dutenez. 

Informazio gehiago:
aisiola@ikastola.eus
 943 445 108.

ARITZ LASARTE
Kanpaina honen helburua es-
kualdeko herritarrek haien 
izen-abizenak euskarazko gra-
fiara egokitzea da. “Apelliduak 
Abizendu Buruntzaldeko sei 
udalen euskara zerbitzuek el-
karlanean bultzatzen duten 
ekimenetako bat da, euskara-
ren erabilera eta normalizazioa 
herritarren egunerokoan sus-
tatzeko”. Sei udalek gogorara-
zi dutenez, izen-abizenak 
euskaratzea herritarren esku-
bidea da. Horregatik, behar 
horretan direnak informatu 
eta tramitazioa egitera anima-
tu dituzte.

Bake-epaitegian
26 urteotan mila lagunek baino 
gehiagok bideratu dute euska-
ratze lan hori. “Hala ere, orain-
dik asko dira erdarazko grafiaz 
idazten diren euskal abizenak”, 
gogorarazi dute egitasmoaren 
sustatzaileek. Horregatik, nork 
bere izen-abizenak nola eus-
karatu argitzen laguntzeko 
informazio-diptikoak kaleratu 
dituzte eskualdeko udalek. 
Usurbilen, udal instalakuntze-
tan eskuratu ahalko dira. Kon-
tuan izan, aipatu tramitazioa 

egiteko honako dokumentazioa 
prestatu behar da: errolda-agi-
ria (udaletxean eskura daiteke), 
jaiotza-agiri literala (jaioterri-
ko bake-epaitegian eskura 
daiteke), nortasun agiriaren 
fotokopia, familia-liburua edo 
bere baliokidea (ezkondua edo 
gurasoa izanez gero). Doku-
mentazio horrekin Bake Epai-
tegira jo behar da tramitazioa 
egitera. 

Informazio gehiago ba-
ke-epaitegiko 943 372 336 te-
lefono zenbakira deituta esku-
ra dezakezue.  Bestalde, 
izen-abizenen euskarazko 
grafia zuzena “Euskal Ono-
mastikaren Datutegian” (EODA) 
kontsulta dezakezue. Bertara 
euskaltzaindia.eus atarian sar-
tuta hel zaitezkete.

26 urteotan 1.000 lagunek baino gehiagok osatu dute euskaratze-prozesua.

“Apelliduak abizendu” 
egitasmoa abiarazi 
dute berriro ere
Buruntzaldeko sei udalerriek 2000. urtean              
abiarazitako egitasmoari lotutako kanpaina abiarazi           
dute berriz ere.

"BEHARREZKO 
DOKUMENTAZIOA 
BILDU ETA GERO, 
BAKE EPAITEGIRA 
JOAN BEHAR DA 
TRAMITAZIOA 
EGITERA"

Bertso-afaria

Urriak 16, ostirala
20:30 Bertso-afaria Santue-
neako Ibai-Ondo elkartean.
• Bertsolariak: Maialen Lujan-
bio, Ane Labaka, Miren Arte-
txe. Gai-jartzailea: Onintza 
Gartzia.
• Menua: txistorra, bakailaoa 
saltsan, saiheskia, gazta, ira-
sagarra eta intxaurrak, kafea, 
kopa.
• Txartelak: 40 eurotan saldu-
ko dituzte Esnaolan.

Ikastaroak

• Jubilatuentzat: memoria 
(astelehenak, 18:00-19:30), 
taichi (urriaren 5etik aurrera, 
astelehenetan 17:00-18:00 
artean, Santuenea 12an), bin-
goa (ostiralak, 17:00-19:00).
• Gainerako ikastaroak: aero-
yoga (astelehenak 18:30-20:30, 
asteazkenak 9:15-11:45 edo 

17:30-20:45, ostegunak 17:15-
20:30), chikung (astearteak 
17:45-20:45).

Izen-ematea: 
Aeroyoga (615 715 991, Leire).
Chikung (686 957 027, Alex).
Taichi (675 006 445, Maribi).

Bertso-afaria Ibai-Ondo elkartean 
egingo da.

Bertso-afaria eta ikastaro 
ugari Santuenean
Jaien ondotik, ekintza gehiago iragarri ditu Santuenea Kultur 
Elkarteak asteotarako.

"BERTSO-    
-AFARIRAKO 
TXARTELAK 
ESNAOLAN EROSI 
DAITEZKE"

Alkartasuna Kooperatibak eta 
Sagardoaren Unibertsitateak 
bertso-ibilaldia antolatu dute 
larunbat honetarako. Jakoba 
Errekondok egingo ditu gida-
ri lanak.

Urriak 3, larunbata
• 10:30-13:00 'Usurbilgo Sa-
gardo Kultura', Txokoaldeko 
Erroizpe elkarte ataritik abia-
tuta. Animatzen direnak in-
guruko sagardoaren paisaian 
murgilduko dira, Maialen 
Lujanbio eta Andoni Egaña 
bertsolariekin eta Jakoba Erre-
kondo agronomo eta paisa-

jista usurbildarrarekin bate-
ra. 

Aurretik eman behar da ize-
na Alkartasunan, alkartasuna@
usurbil.com helbidean, alkar-
tasuna.eus webgunean edo 
943 361 114 telefono zenbakian.

Bertso-ibilaldia Txokoalden, Maialen 
Lujanbio eta Andoni Egañarekin batera

Larunbat honetan, goiz partean.

ARITZ LASARTE
Duela bi urte aktibaturiko 
"Udalhitzeko mahaian eta 
udaletako negoziazioetan au-
rrerapausorik ez dagoenez" 
eta "oraindik oinarrizko alda-
rrikapenak" falta direnez, LAB 
eta ELA sindikatuek greba egi-
tera deitu dituzte Arabako, 
Bizkaiko eta Gipuzkoako uda-
letako langileak urriaren 8an. 
Izan ere, "Eudel eta berau 
osatzen duten EAJ, EH Bildu 
eta PSE alderdiak borondate 
falta itzela erakusten ari dira 
eta negoziazioa blokeatzear 
dago. Bestalde, udalez udal 
dauden negoziazio esparruak 
orokorrean ez daude aktibo. 
Ondorioz, udaletako langileon 
lan-baldintzak okertzen doaz 
urtez urte eta sektoreak ha-
markada bat baino gehiago 
darama lan-baldintzen oker-
kuntza bat pairatzen".

Mobilizazioak udaberrian 
hasi zituzten. Lanuztea egin 
zuten apirilaren 23an, maiatza-
ren 14an eta ekainaren 4an egun 
osoko greba egunak izan zituz-
ten. Oraindik "aldarrikapen 
asko falta dira: erosahalmena-
ren berreskurapena nola eman-
go den, euskaraz lan eta bizi-
tzeko neurriak, gazteberritzeko 
neurria edota subrogazio esku-
bidea, esaterako". Urriaren 8ra 
begirako informazio bilkura 
egin zuten udal langileen irai-
laren 24an. Urriaren 5ean egin-
go dute bozketa Sutegin.

Udal langileak, 
urriaren 8ko greba 
egunera begira
Negoziazio mahaiko aurrerapausoen falta tarteko, LAB eta ELA 
sindikatuek grebara deitu dituzte udal langileak urriaren 8an.

Jexux Artze Kultur Elkarteak 
2026-27 ikasturtea urriaren 
5ean abiatuko du. Haiek an-
tolaturiko eskaintzan izena 
emateko epealdia zabalik da. 
Saioak astearteetan izango 
dira. 
Izena eman nahiz informazio 
gehiago bideotatik eskuratu 
ahalko da: 
• 695 716 878 
• usurbiltxalaparta@gmail.
com

Txalaparta eskola 
urriaren 5ean 
hasiko da

Urriaren 1etik aurrera, oste-
gunero izango dira saiook, 
16:45-17:45 artean, Zumarten. 
Izena emateko deitu 655 73 
19 15 telefono zenbakira. He-
rritar oro, baina bereziki gi-
zonezkoak animatu nahi di-
tuzte baita ikastarora.

Salsa eta batxata 
ikasteko aukera

Juanjo Lertxundik yoga ikas-
taroa eskainiko du urriaren 
7tik aurrera Aginagan. Asteaz-
kenero eskainiko du saioa, 
16:30-18:00 artean. Hileroko 
kuota 50 eurokoa izango da, 
40 eurokoa jubilatuentzat. 
Plaza kopuru mugatua egon-
go da. 

Informazio gehiago jasotze-
ko, telefono zenbaki honetara 
deitu daiteke: 637 413 691.

Aginagako yoga 
ikastaroa urriaren 
7an hasiko da

KzGuneko 
ikastaroak

Irailean zehar goizez zabalik 
izan ostean, urriaren 1etik 
aurrera, 16:00-20:00 artean 
irekiko dute Usurbilgo KzGu-
nea. Hona hemen, hurrengo 
asteotan KzGunean eskainiko 
diren ikastaroen berri:
• Urriak 1-5, 16:00-18:00 "Can-
va. Ikasi diseinatzen".
• Urriak 6-16, 16:00-18:00 "Ku-
deatu zaitez Google aplika-
zioekin".
• Urriak 19, 16:00-18:00 "BakQ 
ziurtagiria".
• Urriak 20-30, 16:00-18:00 
"Google aplikazioak zure 
smartphonean".

Informazio gehiagorako:
Kale Nagusia, 37
943 023 684
tutor.usurbil@kzgunea.net

Negoziazioetan aurrerapauso faltan, grebarako deia luzatu dute sindikatuek.

Irailaren 7an berriz ireki on-
doren, urtero moduan, gu-
raso bilera deitu dute Gaz-
telekuan urriaren 7an, arra-
tsaldeko 17:30ean. Egitasmoa 
aurkezteko baliatuko da hi-
tzordua. 

Gogoan izan, astelehen eta 
ostegunetan (16:30-19:30) 
eta larunbatetan (16:00-19:00) 
irekitzen dutela San Inazio 
kalea 3an kokaturiko egoitza. 
Bertan jaso dezakezue Gaz-
telekuari buruzko informazio 
gehiago, aipaturiko ordute-
gian hurbilduz gero, edo 688 
713 838 telefono zenbakira 
deituta.

Urriaren 7an, 
guraso bilera 
Gaztelekuan

"EAJ, EH BILDU ETA 
PSE ALDERDIAK 
BORONDATE FALTA 
ITZELA ERAKUSTEN 
ARI DIRA"

ARITZ LASARTE
Nolatan sortu zitzaizuen iaz, 
Errebote Eguna antolatzeko ideia?
Batez ere, errebotea bizirik 
dagoela gogorarazteko. Bizi-
tasuna eman nahi diogu joko 
honi, Zubietan errebotea jo-
katzeko eskaintza indartu. 
Gure asmoa, jende gehiago 
erakartzea da.

 
Horregatik eman nahi diozue 
jarraikortasuna asteburu hone-
tako 2. Errebote Egunari?
Gure asmoa, ahal bada, urte-
ro antolatzea da, urtero gogo-
raraztea jendeari errebotea 
hor dagoela, bizirik eta beste 
kirol jardueren antzera, Zu-
bietako herriari eta inguruei 
eskaintzea. 

 
Zer moduzkoa izan zen errebo-
tera gerturatzeko iazko estrei-
nako edizioa?
Oso polita izan zen. Gogoan 
dut, eskolako umeek totema 
aurkeztu eta azaldu zutela. 
Aberasgarria izan zen baita 
bakoitzak xextoak hartu eta 
probatzeko aukera izatea, 
baita dokumentalaren proiek-
zioa ere. Euskalduna izan ez 
eta ikus-entzunezkoa ulertu 
nahi duenik badenez, azpiti-
tuluak erantsiko zaizkio. Bi-
deoak jokoa ulertzeko auke-
ra ematen du.

 
Erreboteaz ezer ez dakiena non-
dik hasi daiteke ikasten?
Hasteko, Youtubeko bideoa 
ikus dezala, Zubieta Pilota 
Elkartearen kanalean duzue. 

Gero, plazara etorri. Igandean, 
errebote partidan jendea azal-
penak ematen arituko zaio 
nahi duenari. 
 
Iaz zerk sortu zuen jakinmin 
gehien? 
Jokaldi gakoak, arraiak. Joka-
lekuaren bi aldeak ez dira 
berdinak, bat motzagoa eta 
bestea luzeagoa da. Beti jo-
katu nahi da plaza motzean, 
ez luzean. Horretarako, arraia 
lortu behar da, eremuz alda-
tzeko. Hori da beti, zalantza 
gehien sortzen duena. 

 
63. Enrike Abril errebote txapel-
ketarekin ekin diozue kirol urte 
berriari. Horren ostean, zer no-
lako dinamika izaten duzue 
urtean zehar? 

Igandean izango da finalau-
rrekoa Zubietan. Aurten zor-
tzi talde lehiatu dira, bi mul-
tzoetan banatuak. Txapelke-
ta horren ostean, negu partean 
Yoko Garbi ezker horman 
jokatzen da maiatza aldera 
arte. Orduan hasten da, Eus-
kal Herriko Errebote Txapel-
keta. Gipuzkoako Errebote 
Txapelketa ere izaten da.
 

Zer moduzko osasuna du erre-
boteak Zubietan?
Ezin dugu esan ona denik, 
mantentzen nahiko lan dugu. 
Jende askorik ez dugu; hortik 
dator, Errebote Egunaren 
garrantzia. Zubietaz gain, 
Gipuzkoan Villabona eta Oiar-
tzun daude. Haiek ere justu 
samar dabiltza. Ipar Euskal 
Herrian osasun hobea du 
erreboteak baina ikusten da 
gainbehera. Horrek ere kezka 
sortzen digu.
 
Haria etengo balitz, zer galduko 
luke Zubietak?
Penagarria litzateke. Batez 
ere, Zubietak bere harribitxia 
galduko luke, gertu inork ez 
duena. Zubieta izaten segiko 
luke, baina beste Zubieta bat 
izango litzateke. 
 
Nola oroitzen duzu zure gazta-
roko errebotedun Zubieta hura?
Gogoan dut, jende gehiago 
egoten zen. Gogoan dut, Ipa-
rraldeko taldeak etortzean 
zer nolako ospakizun giroa 
izaten zuten.

 
Astebururako 2. Errebote Egu-
na antolatu duzue. Norentzat 
izan daiteke egokia, errebotera 
gerturatzeko antolaturiko ekin-
tzen ziklo hau?
Inguruko jendea (zubietarrak, 
usurbildarrak, lasartearrak, 
donostiarrak), gertu bizi di-
renak animatzen ditut, se-
kula ez dutenak partida bat 
ikusi. Zalantzak dituenak, 
gainera, igandeko neurketan 
azalpenak jasotzeko aukera 
izango du.
 
Herri ondarearen parte da erre-
botea. Donostiako Udalari kul-
tur ondare inmaterial gisa ai-
tortzeko asmoa bada ezta?
Horretan ari gara, federazioak 
horretan eskaini du bere 
parte hartzea. Ez diogu hel-
du oraindik gaiari tinkota-
sunez.

Baztanen (Nafarroa), adibi-
dez, laxoa jokoarekin hori egin 
dute. Gutxienez aitortza bat 
da. Guk ere Gipuzkoa mailan 
hori lortzea nahi dugu.

"Jende askorik ez dugu; hortik dator Errebote Egunaren garrantzia".

"Bizitasuna eman nahi 
diogu erreboteari, 
eskaintza indartu"
MIKEL BENGOETXEA IPARRAGIRRE ZUBIETA PILOTA ELKARTEKO LEHENDAKARIA

Errebotea ezagutarazi eta kirol jarduera honen sustapenerako ekintzen zikloa antolatu du Zubieta 
Pilota Elkarteak astebururako. Bilgune horretako lehendakariarekin bildu da NOAUA!

"IGANDEKO 
ERREBOTE 
PARTIDAN, JENDEA 
AZALPENAK 
EMATEN ARITUKO 
DA"

8 NOAUA 2026-10-02

ELKARRIZKETA



Usurbilgo eta Bardozeko taldeak elkarrekin aritu ziren kantuan irailaren 26an.

Usurbilgo Kantu Taldearekin 
batera Nafartarrak taldearen 
eskutik, Bardozeko (Lapurdi) 
Xarnegu ikastolako guraso eta 
kantariak izan genituen abes-
ten uda osteko lehen kantu-ji-
ran, irailaren 26koan. Usur-
bildarrek bertako ereserkia 
abestuz egin zieten ongi eto-
rria Mikel Laboa plazan. Gero, 

bi herrietako kantariak batera 
aritu ziren kantuan herrian 
barrena. Urteotan irekitako 
ikastola berria da Bardozekoa. 
Usurbildik elkartasun hartue-
mana izan dute urteotan han-
goekin. 2022ko Sagardo Egu-
nean ere Udarregi ikastola eta 
herria ezagutzen izan ziren 
gure artean.

Kantu-jirak Usurbil eta Lapurdiko 
Bardoze lotu ditu

'Ama' estreinako lana aurkeztu zuten jendaurrean.

Lehen Txiskeroak, orain Orban 
izeneko proiektu berriarekin 
plazaratu zen iragan ostiralean, 
irailaren 25ean, herriko mu-
sika talde berria. "Ama" ize-
neko estreinako lanaren bai-
tako abesti sorta aurkeztu zuen 
jendaurrean, Axel Flores, 
Axular Errekondo, Aritz Urki-
jo, Enaitz Manterola eta Alain 

Harreguy boskoteak. Ikusmi-
na bazen. Horren lekuko, Su-
tegi ataria nola bete zuten. 
Herriko musika gazte gehiagok 
giroturiko aurkezpenean, kon-
tzertutik haratago, haien mu-
sika entzuteko gonbita egin 
zuten Orbaneko kideek. You-
tuben aurki dezakezue haien 
kanta sorta.

Ikusmina sortu zuen Orban taldearen 
aurkezpen kontzertuak

Bankako Menditarrak a capella abesten, Kalezarko plazan.

Gitarra eta akordeoi bat osa-
garri moduan zituzten arren, 
ahots ederrak gailendu ziren 
pasa den irailaren 26an, Ka-
lezarko plazara etorritako 
Bankako Menditarrei esker. 
Belmonte Auzo Elkarteak an-
tolaturiko kantaldian, euskal 
abesti ezagunak hartu zituzten 
ahotan, eta nola gainera. "A 

capella" abesten du Nafarroa 
Behereako aipatu udalerriko 
taldeak. Euskal kantugintza 
tradizionala jorratzen du. Ka-
lezarko erdiguneko plaza kan-
tuzaleez bete zuten. Parte 
hartzailea izan zen emanaldia, 
elkarrekin kantuan aritzeko 
aukera izan zuten bertan el-
karturikoek.

Bankako Menditarren ahots ederrak, 
Kalezarko plazan

Patxi Bisquert bere zuzendaritzapeko filmaz solasean, Sutegira joandakoekin.

"Ombuaren itzala" filma 
proiektatu zuen Udalak irai-
laren 27an Sutegin. Patxi Bis-
quert zizurkildarrak zuzendu-
tako filmean, Pedro Mari Otaño 
olerkari eta bertsolariari bu-
ruzko bizitza kontatzen da. 
Bisquert bera Usurbilera eto-
rri zen, bere sorkuntza lanaren 
nondik norakoak azaltzeko. 

Bere esanetan, hirutan izan 
zen Otaño Ameriketan. Zu-
zendariak bigarren bidaia 
horretatik abiatuta ekoitzi zuen 
filma, "adituen ustez" horiek 
izan baitziren Otañoren urte-
rik emankorrenak. Hainbat 
literatura lehiaketetan parte 
hartu eta bere gaitasun poe-
tikoengatik nabarmendu zen.

Pedro Mari Otañori buruzko "Ombuaren 
itzala" Sutegin

Ostiral honetan, jaietako txu-
pinazoaren aurretik, aginaga-
rren arteko herri kiroletako 
lehiaz gozatu ahal izango dugu. 
Erromeria giroa nagusituko 
da segidan. 

Larunbatean, bestalde, oi-
lasko biltzaileen bira izango 
da goiz partean, Aginagako 
belaunaldiarteko topaketan 
bilakatuko dutena beste behin.
Jai-giroak gauean segiko du 
herri afariarekin eta goizalde-
ra arteko lehen parrandarekin. 

Biharamuna San Praixku 
Eguna izango da, goizeko ber-
tsoz giroturiko hamaiketakoa-

rekin eta lehiara bideraturiko 
arratsaldearekin. Mus eta toka 
txapelketak nahiz bingo mu-
sikatua iragarri du jai batzor-
deak.

Lauburu konpartsak urteko 
azken saioa izango du
Festen azken txanpan, haurrak 
izango dira protagonistak 
lehenik, jolas, puzgarri eta 
txokolate jan gozoarekin. Lau-
buru Usurbilgo Erraldoi eta 
Buruhandien Konpartsaren 
aurtengo azken bira izango 
da urriaren 9an. Gazteek har-
tuko dute iluntzean haurren 

lekukoa afari eta afalosteko 
kontzertuekin.

Trainerilla txapelketaren 
itzulera
Amaiera ezin biziagoa izango 
dute aurtengo Aginagako jaiek. 
Izan ere, iazko etenaldiaren 
ostean, bueltan izango dira 
estropadak. Trainerilla txa-
pelketa jokatuko da urriaren 
10ean Orian eta, segidan, fes-

tak ederki borobiltzeko gau-
pasa amaiezina.

Herritarren arteko kirol saioekin abiatuko dira festak. Ostiral honetan, 
17:30etik aurrera. 

Aginagako jaietan 
murgiltzeko garaia 
iritsi da
Urriaren 2tik 10era jai-giroa nagusi izango da Aginagan. 
Antolatzaileek prest dute ospakizunetan murgiltzeko egitaraua.

IAZKO ETENALDIA 
ETA GERO, 
URRIAREN 10EAN 
BUELTAN IZANGO 
DA TRAINERILLA 
TXAPELKETA

Bederatzi urteren ondoren, no-
lakoa izan da agurra?
Gogorra. Aurten garbi nuen 
utzi egingo nuela. Abuztu 
aldera esaten dute ea jarrai-
tuko dudan ala ez. Nik jarrai-
tzea nahi zuten, baina nik 
argi nuen ondo bukatu nahi 
nuela. Askotan ez da erraza 
izaten ondo bukatzea, baina 
aurten ikusita uda nahikoa 
lasaia izan dugula eta sail-
kapeneko erdialdean ibili 
garela, momentu ona irudi-
tu zitzaidan. Gainera, ni On-
darrun hasi nintzenetik per-
tsona bakarra gelditzen zen 
nirekin urte guztietan arraun 
egin duena. Gaur egun, be-
launaldi berri bat sartu da, 
ni Ondarrun sartu nintzenean 

hamabi edo hamahiru urte 
izango zituztenak. Etxeko 
zazpi gazte ere titularrak dira 
lehenengo mailan eta asen-
tatuta daudela ikusten nituen. 
Iruditu zitzaidan kluba ondo 
zegoela eta uzteko momen-
tua zela.
 
Zergatik orain?

Bidaiekin nekatu egiten za-
rela konturatzen zara. Ordu 
eta erdi gehi bertan pasatzen 
duzuna, egunero horrela 
ibiltzeak nekatu egiten zaitu. 

Denborarekin motibazioa 
jaisten ari zela ere nabaritu 
nuen, eta finean, zuk talde 
bat entrenatu behar duzu-
nean hori erakutsi behar 

diozu taldeari, gogotsu zau-
dela. Iruditzen zitzaidan 
urtebete gehiago luzatuz 
gero, pilak nahiko justu 
neuzkala, eta ondo bukatu 
nahi nuen. 

Erabakia hartu nuenetik, 
pasa den aste bakoitzean, 
erabakiarekin asmatu nue-
la errepikatzen nion nire 
buruari. Gustura nago har-
tutako erabakiarekin, baina 
aldi berean pena dut. Han, 
lagun asko egin ditut, eta 
jendeak oso ondo tratatu 
nau. Azken asteak eromena 
izan dira, negar pixka bat 
ere egin dut, baina oso-oso 
gustura nago. 

Nik goizean zortzi ordu lan 
egiten ditut, bazkaldu eta 
Ondarroara joaten naiz. Bi 
lan dira eta horrek neke han-
dia dakar. Zortea dut bede-
ratzi urte hauetan gauzak 
ondo atera direlako. Data 
hauetan denboraldia amai-
tu dela dirudi, baina entre-
natzaile batentzat entrena-
mendurik ez dagoen garai 
hauek dira txarrenak. Bu-
ruhauste handia izango zen 
arraunlariak konbentzitzea 
eta gorputzak gelditzea es-
katzen zidan. Lasaitasuna 
bilatzen nuen. 
 
Nola oroitzen dituzu Ondarrun 
bizitako bederatzi urteak?
Oso-oso onak izan dira. Hara 
iritsi nintzenean, niretzako 
erronka handia izan zen lehe-
nengo mailan entrenatzaile 
lanetan aritzea. Hasieratik 
dena oso ondo atera da,  Kon-
txarako sailkapenak eta bi 
bandera irabaztea. Egunero 
entrenatzera gustura joateko 
aukera eduki dut, nik ez dut 
alferkeriarik eduki entrena-
tzera joateko. Han ezagutu 
dudan jendea zoragarria izan 
da, klubean ere beti errazta-
sunak eman dizkidate, lana 
nire erara egin dut, euskaraz 
eta euskal giroan lan egiteko 
aukera izan dut, eta hori ni-
retzako pribilegio bat da. 

Oroitzapen oso onak ditut. 
Ez daukat ezer txarrik esate-
ko. 

"Pilak nahiko justu neuzkala sentitzen nuen eta ondo bukatu nahi nuen", azaldu digu Errastik.  ASIER GONZALEZ DE SAN PEDRO

"Lasaitasuna bilatzen 
nuen, eta horregatik 
hartu dut erabakia"
IÑAKI ERRASTI UBERA ARRAUN ENTRENATZAILEA

Ondarroa Arraun Elkarteko entrenatzaile lanak uzteko unea iritsi zaiola uste du Errastik. Hitz onak 
besterik ez ditu herriarentzat zein arraun taldearentzat. 

"GUSTURA NAGO 
HARTUTAKO 
ERABAKIAREKIN, 
BAINA ALDI 
BEREAN PENA 
DUT"

"ARRAUN 
ELKARTEA 
MOMENTU ONEAN 
DAGOENEZ, TALDEA 
UZTEKO UNE 
EGOKIA DA" 

Zein momentu bilakatu da 
ahaztezina?
Handiena, agian, 2019an 
Kontxarako sailkatu gine-
nean izan zen. Ondarruk 23 
urte zeramatzan sailkatu 
gabe, eta gainera, sailkapen 
estropada irabazi genuen. 
Arrapalara ailegatu Donos-
tian, eta dena zalez beteta 
ikustea izugarria izan zen. 
Gero, 2021ean lehenengo 
bandera irabazi genuen 
Zierbenan, hori ere oso po-
lita izan zen. Hurrengo ur-
tean, 2022an, Ondarroako 
festetan herriko bandera 
irabaztea eta ibaia  dena 
zalez beteta ikustea mun-
diala izan zen. 
 
Eta orain, etorkizunera begira, 
zer egingo duzu?
Nik arrauna momentuz utzi 
dut nire erabakia izan dela-
ko, baina ez dut alde batera 
uzten beste talderen bat edo 
Ondarru bera entrenatzea. 
Baina orain, zaila ikusten 

dut motibatuko nauen au-
keraren suertatzea. 
 
Zer eman dizu arraunak?
Lagun asko. Duela hogei urte 
nirekin arraunean ibili zen 
kantabriar batekin hitz egin 
dut duela ez hainbeste. Nire-
tzako lan bat izan da, ogibidea 
ere bai,  zortzi urtez lanik egin 
gabe ibili nintzelako arrau-
nerako. Baina arraunean ez 
dakizu hurrengo urtean zer 
gertatuko den, eta horregatik 

hartu nuen enpresako lana 
eta biak uztartzen nituen. 
 
Usurbildarrak arraunera ani-
matuko zenituzke?
Mundu guztia animatuko nuke 
arrauna egitera, baina egia 
da kirol oso gogorra dela eta 
sakrifikatua. Hori ere orain 
nabaritu da, orain zailagoa 
ikusten dut jendeak beste 
gauza askotan izen ematea 
lehen baino, eta arrauna lo-
tura handia da. Egia da talde 

lana denean, konpromiso hori 
dagoenean eta gauzak lortzen 
direnean oso polita dela, bai-
na denbora asko kentzen du, 
larunbatetan eta igandetan 
entrenatu egin behar da. 
Behintzat, kirola egitera ani-
matzen ditut, eta arrauna 
probatu nahi duenak dudarik 
gabe probatu dezala. Proba-
tu duten askok harrapatu 
egiten ditu arraunak, baina 
garbi dago denbora asko es-
katzen duen kirola dela. 

"Lagun asko egin ditut eta jendeak oso ondo tratatu nau Ondarroan". 

"2022AN, 
ONDARROAKO 
FESTETAN HERRIKO 
BANDERA 
IRABAZTEA             
ETA DENA ZALEZ 
BETETA IKUSTEA 
MUNDIALA IZAN 
ZEN" 

ARITZ LASARTE
Itxuraz eta mamiz berrituta 
ekin dio Aginagak ikasturte 
berri honi. Eskolatik propo-
saturiko pixkanakako zahar-
berritze lanen harira, irudio-
tako eskolako goiko solairua 
egokitu die Usurbilgo Udalak. 
"Oso eskertuak gaude", adie-
razi digute eskolako irakasleek. 
Izan ere, "HHko solairua ego-
kitu zutenean konturatu ginen, 
kolore pixka batekin eta lurra 
aldatuta soilik, beste itxura 
bat zutela gelek". Hortik era-
torritakoak dira azkenaldiko 
berrikuntza lanak. Eskolatik 
aditzera eman bezalaxe, "txi-
kikeriak diruditen detaileok 
handiak dira eskola honeta-
rako". Horregatik, hurrengo 
erronka, kanpo espazioan 

kokatua dute; "kanpoaldean 
lore batzuk jarri, naturalizatu, 
asfaltoak jaten baitu Aginaga-
ko plaza. Orduan, eskolaren 
esku dagoena egiten saiatuko 
gara, komunitatean. Gurasoek, 
ikasleek, amonek ere asko la-
guntzen dute, gu ez gaudenean 
ere landareak ureztatzen. El-
karlan hori eskertzekoa da". 

Berritutako espazioak, orain 
arte bezala, erabilera anitzekoa 

izaten segiko du aurrerantzean 
ere. Goizetik arratsaldera, es-
kolak baliatuko du astelehe-
netik ostiralera. Gero, yoga 
ikastaroa ere bertan eskainiko 
da. "Yoga egiteko espazio oso 
atsegina dute honako hau, 
goxoa, altzari gutxiagorekin". 

Eskolaren goiko solairua ez 
dute eraberritu itxuraz soilik. 
Eskolaren dinamika berrirako 
egokitu nahi izan dute. Izan 

ere, aurreko ikasturtera arte, 
proiektuka lan egiten zuten. 
"Aldaketa baten beharra ikus-
ten genuen eskolan", azaldu 
digu irakasle Xabier Garmen-
diak. "Eskola txiki batzuetan 
jada martxan" zutela ikusita, 
tailerren dinamikari ekitea 
bururatu zitzaien. "Dugun 
irakasle kopuruarekin eta he-
men geneuzkan bi gela hauek 
moldatuta, horretarako auke-
ra izango genuela ikusi ge-
nuen".

Sormena sustatzen
Ordura arte, proiektuka eta 
nagusiki taldean lan egin os-
tean, "tailerretako proiektuak 
pertsonalak edo banakakoak 
dira. Izan daitezke talde txi-
kietan landutakoak ere, baina 
orokorrean, ikasle bakoitzak 
eramaten du bere proiektua 
aurrera. Saiatzen gara ahalik 
eta modu autonomoenean 
bideratzen". Horretarako, 
Garmendiaren esanetan, arau-
di bat dute. "Pentsatu behar 
dute zer nolakoa den haien 
ideia gauzatzeko behar duten 
materiala, ondoren, proiektua 
martxan jartzeko".

Beti curriculumean oinarri-
tuta, goizetan hainbat arlo 
eskaini ostean, arratsaldeak 
tailerretara bideratzen dituz-
te; maila guztietako ikasleak 

Aginagako eskolak itxuraz berritua ekin dio 2026-27 ikasturteari. Haien dinamika berrirako baliagarriak izan zaizkie aldaketak.

"Aldaketa baten 
beharra ikusten genuen 
eskolan"
Proiektuka lan egitetik tailerren bidezko dinamiketara igaro dira Aginagako eskolan. Iaz hasitako 
egitasmo horri segida emango diote aurten. Horretarako, espazioa egokitu du Usurbilgo Udalak. 
Pozik dira aipatu ikastetxekoak aldaketokin. 

"PENTSATU BEHAR 
DUTE, 
PROIEKTURAKO 
ZER NOLAKO 
MATERIALA BEHAR 
DUTEN"

"LANAK 
BANAKAKOAK 
DIRA. IZAN 
DAITEZKE TALDE 
TXIKIAN EGINIKOAK 
ERE"

elkartzen dituzte espazio be-
rrituan; "bakoitzak aukeratzen 
du zer tailerretara joan". Ba-
tetik bestera ibiltzen ote diren 
galdetuta, esan digutenez, 
"normalean, ikasleek argi iza-
ten dute nora joan, batzuetan 
beraiek buruan proiektu bat 
dutelako eta beste batzuetan, 
zientzia tailerrean, adibidez, 
erronkak dituzte eta horiek 
bai, bete behar dira. Horreta-
rako, informazio bila mugitu 
behar izaten dute liburutegi-
ra edo arte tailerrera, esatera-
ko, maketa bat egin behar 
dutelako zientzia proiektura-
ko. Orduan, dena batu egiten 
da". 

Dinamika berri horri esker, 
"gaitasun ezberdinak lantzen 
dituzte"; horien artean, esko-
latik azpimarra berezia egiten 
dioten bat, sormena. "Aukera 
ematen diegu ikasleei, nahi 
dutena sortzeko. Arteari lotu-
tako tailerrean, zientziarenean, 
hizkuntzari lotutakoan ere 
sormena bideratzeko aukera 
dugu".

Aurreko ikasturtean abiara-
zitako tailerron inguruko "ba-
lorazio oso ona" jaso zuten, 
bereziki, ikasleengandik. "Oso 
aberasgarria izan da. Norba-
nakoaren iniziatiba, batez ere, 
sormena, beraien interesak 
plazaratzeko garrantzitsua 

da". Irakasleentzat ere erron-
ka berria izan da, "haizeberri-
tzeko aukera eman digu. Ikas-
leek ere asko irakasten digute". 
Ideia horien ildotik segi asmo 
dute ikasturte berri honetan 
ere. 

"Elkarri laguntzen diogu" 
Ikasleak gustura dabiltza. Ikas-
turte honetan, esaterako, 
proiektu bat elkarrekin hasi 
dute, baina "jada ari dira es-
katzen bakoitzak nahi duela 
bere proiektua gauzatzea. Jada, 
ideiak askatzen eta proposa-
tzen ari dira"; tartean, Auritz, 
Daniela, Izar eta Ane. LH 4-6 
maila artean ari dira ikasten. 
Espazioan izandako berrikun-
tza lanak eskertu dituzte. Lu-
rra hobea dela diote, aurrekoan 
estropezu egiten zuela aipatu 
digu ikasleotako batek. Orohar, 
aldaketekin gustura dira, bai-
ta gainerako berrikuntzekin 
ere. Bi ikaskide berri dituzte 
ikasturte honetan. Ikaskide 

batzuk LH6. mailara helduta, 
azken ikasturtea izango dute 
honako hau Aginagako esko-
lan. Aukera izanda, hurrengo 
ikasturteetan ere bertan segi-
ko luketela adierazi digute. 
"Eskola txikia da eta oso gus-
tura egoten da", aipatu digu-
te. Gaineratu dutenez, maila 
guztietako ikasleak elkarrekin 
egoteko aukera izaten dute. 
"Lanak batera egitea" dute 
gustukoen une horietan eta 
"elkarri laguntzen diogu ahal 
dugunean". Horrez gain, tai-
lerren dinamikarekin ere gus-
tura dira. "Piperrak biltzera 
joan ginen eta orain, ontzira-
tze lanetan ari gara". Talde 
mailako proiektu horretatik 
haratago, norbanako erronkak 
ere badituzte. 

Azokara begira
Halere, irakasleek oroitarazi 
moduan, "agendara ere lotuak 
gaude. NOAUA! K.E.-ren aben-
duko San Tomas azoka bada-

tor. Aurreko urtean, adibidez, 
belarritakoen tailerra jarri 
genuen martxan. Piloa egin 
genituen. Aurten josketa la-
netan gabiltza. Ea zer ateratzen 
den". Inauteriei begira, gaien 
bat bururatuz gero, mozorroa 
prestatu eta horretarako in-
formazioa biltzeko "hau da 
gunea". Izan ere, "manipula-
ziorako material asko dugu".

Eskolakoen esanetan, lagun-
garria zaie finkatuak dituzten 
urteroko hitzorduok. "Bide-
ratzen laguntzen du. Gainera, 
herrira begirako helburuak 
dira. Herriak eta auzoak ema-
ten digu eta hori guztia buel-
tatzen saiatzen gara". Asteotan, 
horretan buru-belarri murgil-
du asmo dute, urte amaierako 
azokara begirako lanketan, 
tartean, jaiak dituzten arren.

Izan ere, 2026-27 ikasturtea 
hasi eta aste gutxira festa giroan 
murgiltzear dira Aginagan. 
Bertako eskolan jai izango dute 
urriaren 9an, San Praixkueta-
ko Umeen Eguna ospatuko 
dute eta, jolas, txokolate jan 
edota puzgarri artean. Festei 
ekiteko oso gogotsu dira ikas-
leak. "Banderatxoak jarri di-
tuzte dagoeneko", adierazi 
digute. Jaiotarako zer asmo 
duten galdetuta, erantzun 
argia eman digute; "ondo pa-
satzea".

"NORMALEAN, 
IKASLEEK ARGI 
IZATEN DUTE NORA 
JOAN, BERAIEK 
BURUAN PROIEKTU 
BAT DUTELAKO"

"PIPERRAK 
BILTZERA JOAN 
GINEN ETA ORAIN, 
ONTZIRATZE 
LANETAN ARI 
GARA" 

Auritz, Daniela, Izar eta Ane, Aginagako eskolako LHko ikasle taldea. Aginagako eskolako goiko solairuko espazio berrituetako bat.

2026-10-02 NOAUA 15

AGINAGAKO JAIAK



Urriak 2, ostirala
• 17:30 Herri kirolak.
• 18:30 Txupinazoa Eliza Zaha-
rreko balkoian pregoi eta brin-
disarekin.
• 19:00 Ostolaza eta Larraña-
ga trikitilarien saioa plazan.
• Bitartean, buruhandiak.
 
Urriak 3, larunbata: 
Oilasko Biltzaileen Eguna
• 05:30 Oilasko biltzaileen 
gosaria Atarialde elkartean.
• 06:00 Oilasko biltzaileen 
irteera Atarialde elkartetik.
• 11:30 Oilasko biltzaile txikien 
irteera Mapildik.
• 18:30 Txosna irekiera.
• 19:00 Herri poteoa, girotua.
• 21:00 Herri afari bikaina.
Sarrerak Arrate ostatuan salgai.
• 23:30 Txosnaren irekiera.

• 00:00 Itzal Erromeria.
• 03:00-07:00 Dj Jotatxo Eliza 
Zaharrean.
 
Urriak 4, igandea: 
San Praixku Eguna
• 11:00 Meza nagusia, bertso-
lariek alaituta.
• 12:00 Jubilatuen hamaike-
takoa Aginaga sagardotegian, 
bertsolariek alaituta.
• 16:00 XLIII. Mus Txapelketa 
(izen-ematea, 15:30-16:00).
• 18:30 Bingo musikatua.
• 19:30 Sardina eta sagardo 
banaketa. Bitartean, XLII Toka 
Txapelketa herrikoia.
 
Urriak 9, ostirala: 
Umeen eta Gazteen Eguna
• 10:00 Umeentzako jolasen 
hasiera.

• 13:00 Umeentzako bazka-
ria.
• 16:00 Puzgarriak.
• 17:30 Txokolate banaketa.
• 18:30 Erraldoien eta buruhan-
dien irteera, Lauburu konpar-
tsaren eskutik.
• 19:00 Poteoa.
• 21:00 Gazte afaria. Sarrerak 
15 eurotan, Arrate ostatuan.
• 23:00 Txosna irekiera.
• 23:30 Kontzertuak Eliza Zaha-
rrean: Bide Batez, Dj Bling 
Bling.

Urriak 10, larunbata: 
Gaupasa Eguna
• 16:30 San Praixkuetako ban-
dera trainerilla txapelketa.
• 18:30 Txosnaren irekiera.
• 19:00 Denak dantzan jartze-
ko Amarru elektrotxaranga 
taldea.
• 00:00 Frontoian: Alarma 
Morea eta Herenegun musika 
taldeak.
• 03:00 Dj Bon Eliza Zaha-
rrean.
• 08:00 Errefus bilketa.

Umeen Eguna urriaren 9an ospatuko da. Goizean goizetik hasiko dira jolasak.

San Praixku 2026, 
jai egitaraua

ARITZ LASARTE
2017. urtean "Azken Muxua" 
izeneko film laburrarekin hasi 
eta zortzi urtez ekoizten joan-
dako Alex Telloren "Animo" 
bere estreinako film luzea 
eskainiko dute urriaren 2an 
Zubietan. Tellorekin bildu da 
NOAUA!.

 
Nolatan iritsi da "Animo" filma-
ren proiekzioa Zubieta Lanbide 
Eskolara?
Zubieta Lantzen elkartearen 
bidez. Usurbilgo estreinaldian 
jende asko kanpoan geratu 
zen. Herritar batzuk filma 
ikusteko gogoz geratu ziren. 
Orain, Zubietan programatzea 
lortu dute. Oso eskertua nago 
horregatik. 
 
Nola oroitzen duzu NOAUA! K.E.-
ren Kulturaldiko Sutegiko estrei-
naldi egun hura?

2025eko otsailean izan zen 
lehen proiekzioa. Oso oroi-
tzapen ona dut Sutegiko ema-
naldi hartaz. Kanpotik jendea 
etorri zen. Zortzi urteko lana 
eta gero, badakit zer egin du-
dan, badakit filmaren puntu 
ahulak eta indartsuak zeintzuk 
diren. Kontziente naiz, egi-
le-zinemari lotutako proiektua 
dela. Koktel modukoa da, de-
netarik du. Denen gustuko 
elementuak ditu. Proiektu 
pertsonala denez, badakit fil-
mak funtzionatzen duela. 
Gutxi mugitu da, baina zine 
munduko jendearen aldetik, 
kritika nahiko baikorrak jaso 
ditut. Oso gogoan dut, nola 
haietako batek esan zuen, fil-
ma sostengatzen dela. Filmak 
badira puxikak bezala husten 
doazenak; kasu honetan, man-
tendu egiten da eta ez da gu-
txi.

Hasieratik argi zenuen Telmo 
Iruretak proiektu honetan parte 
hartu behar zuela. 
Bere neurrira egindako filma 
da. Prozesuaren hasieratik 
bukaerara, Telmoren bilakae-
ra ikaragarria izan zen. Hasi 
ginenean, antzerkitxoak egiten 
zituen. Azken grabaketa Agi-
nagan egin genuen eta hu-
rrengo asteburuan, Madrilen 
Goya saria eman zioten. Es-
painian, aurten, bi filmetan 
parte hartzen ari da. Filmean 
berak maite duen jende asko 
dago. Lan hau, ikuspegi ho-
rretatik ere dokumentu oso 
polita da.

 
Zer ikusiko dute, beraz, Zubie-
tako proiekziora doazenek?
%90ean Usurbilen grabatua 
dagoen filma da. Niretzat in-
teresgarria da, filmaren on-
dorengo solasaldia. Tarte 
horretako esperientzia parte-
katu horrek beste dimentsio 
bat hartzen du niretzat. Beraz, 
Zubieta Lanbide Eskolan, film 
polit bat ikusteko aukera izan-
go dute, sareetan ikusteko 
modurik une honetan ez da-
goena. Ez dago plataformetan. 
Nik dut filmaren kontrola 
gaurkoz. Filma ikusi nahi due-
nak, soilik, Zubietako aukera 
izango du. Aurrerago, azaroan, 
Irunen proiektatuko da, La-
kaxita gaztetxean. 

 
Zer esan nahi du zuretzat filma-
ren kontrola izateak?
Niretzat balioa du horrek. Hori 
zaintzen ari naiz. Esan izan 
didate, utziozu bere bidea 
egiten, jendeak gozatuko du 
edo ez. Momentuz, ordea, 
niretzat lan berezia da eta ba-
besten ari naiz. Plataformetan 
erraz askatzen badut, balioa 
galduko du. Dokumentua beti 
izango da dena, baina hor dago 

zortzi urteko lana, nire sosak, 
nire sorkuntza. Babesteko 
beharra sentitzen dut. Garran-
tzitsuena sorkuntza prozesua 
da eta gehien horretan goza-
tzen da. Horregatik, ez dut 
inongo presarik. Artista emer-
gente bat naiz eta horrekin 
jokatzen dut. 

 
Beste proiektu berriren bat abia-
tzeko bidea zabaldu dizu espe-
rientzia horrek?
Bai, beste egitasmo batekin 
hasi nintzen, filmak sortzea 
gustuko baitut. Halere, orain, 
beste proiektu batekin nago. 
Ez dakit gauzatuko dudan edo 
ez. Gogoa badut, ideia ere bai. 
Agertokira begirakoa da, ez da 
ikus-entzunezko lan bat. 

 
Zer eman dizu kamera atzean 
lan egiteak? 
Polita da. Azkenean, orkestra 
on baten zuzendaria izatea-
rekin asko gozatu dut. Proiek-
tu potoloa izan da. Gustatu 
zait aukera hori izatea eta 
horrekin jokatzea. Bizitzako 
erronkak dira. Ikuspuntu as-
kotatik, oso proiektu hausko-
rra izan arren, lortu nuen 
gauzatzea eta gustura nago. 
Aurrekoan, grabaketa bateko 
argazkiak ikusi nituen eta hor 
ikusten naiz nola nagoen Tel-
morekin, Joxe Ramon Soroi-
zekin... Irudi polita da, gustu-
ko dut.

2025eko NOAUA! Kulturaldian estreinatu zen Alex Telloren 'Animo'.

"Filma ikusteko, 
soilik, Zubietako 
aukera izango da"
Alex Telloren "Animo" filmaren proiekzioa antolatu du Zubieta 
Lantzenek urriaren 2an, 19:00etan, Zubieta Lanbide Eskolan.

"SORKUNTZA 
PROIEKTU OSO 
HAUSKORRA IZAN 
ARREN, LORTU 
NUEN GAUZATZEA 
ETA HORREKIN, 
GUSTURA NAGO"

ARITZ LASARTE
30 urteotako bidelagunen bil-
kura ederra ospatu zuen 
NOAUA! K.E.-k irailaren 26an, 
kultur elkarte honentzat sin-
bolikoa izandako Potxoenea 
ondoko Olanoenea plazan. 
Lehenengo urteetan, Sagardo 
Egunez bazkideak talde argaz-
kirako biltzen zituen toki berean 

elkartu ziren hiru hamarkada 
bete ostean, irakurleak, eragi-
leetako ordezkariak, egungo 
eta iraganeko langile, lagun-
tzaile eta kolaboratzaileak...

Bertara joandakoak jolasean, 
hitza hartzen, herri sorkuntzaz 
gozarazten jarri zituen NOAUA! 
Kultur Elkarteak. Giro ederra 
piztu zuen, kultur elkarteari 

nahiz Usurbili buruz egindako 
galdera eta erantzunen lehia-
ketak. Ezagutza sakona eraku-
tsi zuten parte hartzaileek. 
Tarte bizi eta entretenigarria 
izan zen.

"Eten ez dadin haria"
Orbeldik dantzan eta musikaz 
girotu zuen hitzordua, Aitor 
Agirrek eta Uxue Fernandezek 
bertsotan. "NOAUA! faltako 
balitz gu zer izango ginateke?" 
galdetu zuen Agirrek. Fernan-
dezek aldarrikatu zuenez, 
"NOAUA!k nahi du herria sen-
do eta 2.000 bazkide". Aurrera 
begira, "aurpegia jartzen jarrai 
dezagun, eten ez dadin haria" 
galdegin zuen Agirrek eta Fer-
nandezek "elkarrengandik 
sortu sareak, indartu denbora 

luzez, herritik eta herriarentzat, 
nolanahi euskara hutsez". El-
karteko langile eta lehendaka-
ri izandako Idoia Torregarai 
Martijak eta bilguneko kudea-
tzaile Alaitz Aizpurua Labakak 
gidaturiko saioan, hiru hamar-
kaden ibilbidea oroitu eta zer 
aldarrikatu eta ospatua bade-
la argi utzi zuten. Herri proiek-
tu honi esker, Torregaraik 
nabarmendu zuenez, "NOAUA!k 
informazioa demokratizatu du 
Usurbilen". Izan ere, sorreratik 
bertatik etxe guztietara sartu 
da herri hedabide hau, eta ha-
rekin batera, euskara, noski. 
Papereko ediziotik gerora, di-
gitalizaziora eramandako urra-
tsa ere gogora ekarri nahi izan 
zuen Idoiak. "Noaua.eus ireki 
genuen. Balio izan du mundu-
ko plazan jartzeko". 

Horrez gain, hamaika egitas-
mo, bizipen gehiago ere badi-
ra, lerrootan laburbildu ezin 
direnak. Baina 30 urteon ibil-
bideari buruzko zertzelada 
garrantzitsuena nabarmendu 
zuen Torregaraik. Sorreratik, 
"atzean jende piloa egon da 30 
urteotan eta egongo da. Niri 
horrek harrotasun handia 
ematen dit".

Topa eginez amaitu zuten NOAUA! Kultur Elkartearen bidelagunek, irailaren 26ko ospakizuna.

"NOAUA! faltako 
balitz, gu zer izango 
ginateke?"
Betetako 30 urteak ospatzeko ekitaldi berezia antolatu zuen 
NOAUA! Kultur Elkarteak irailaren 26an Olanoenea plazan.

"NOAUA! 
ALDIZKARIAK 
INFORMAZIOA 
DEMOKRATIZATU 
DU USURBILEN"
IDOIA TORREGARAI

Orbeldi dantza taldeak girotu zuen ekitaldi hasiera eta amaiera. Orbeldiren musikarien taldea ospakizuneko soinu-banda izan zen.

30 urte betetako NOAUA! K.E.-
ren hainbat bidelagunek haien 
bizipenak azaltzeko tartea 
eskaini zen irailaren 26ko ur-
temuga ospakizunean. Maria 
Angeles Arruti Aginagako kro-
nistak euskaraz idazten eta 
irakurzaletasuna sustatzen 
lagungarria izan zaiola heda-
bide hau, gogorarazi zigun. 
Kultur elkartearekin lankidetzan 
argitaraturiko kantu-liburuxken 
sustatzaile Kantu Taldeko kide 
Mikel Usabiagak herriaren 
saretzean NOAUA!k duen lo-
tune izaera nabarmendu zuen, 
eragileontzako bultzada izateaz 

gain. Askotariko zereginetan 
jardundako langile ohi eta 
egungo alkate Agurtzane So-
laberrietak lankideak oroita-
razteaz gain, publizitatearen 
alorrean eginiko lana ekarri 
zuen gogora, nola herri mer-
kataritza argitalpen honen 
sostengu ere izan den. Egungo 
banatzaile eta Zirimara egitas-
moko kide Iban Maritxalarrek 
gogora ekarri zuen aipatu es-
kola kiroleko proiektua abia-
raztear zirela, nola kultur el-
karte honetan "eskuzabalik 
hartu gintuzten". Euskarazko 
esamoldeak berreskuratzeko 

"Attu!" websailean parte har-
turiko Malen Azpiazuk eta 
Malen Arregik NOAUA! "herria 
egiteko tresna" gisa definitu 
zuten, "euskara eta herria bi-
zirik mantentzeagatik" egini-
ko lana eskertzearekin batera. 
San Tomas azokaren garran-
tzia nabarmendu zuen Eli 
Eizagirrek, "Usurbilgo kultu-
raren parte dira eta baserrita-
rrak ere". Atez atekoa NOAUA!k 
abiarazi zuela oroitarazi zigun, 

azkenik, Aintzane Aizpuruak; 
bazkidetza sustatzeko kanpai-
na bideratu baitzuen lehen 
urteetan.

Saltsa ederra sortu zuen urtemuga ospakizuneko lehiaketak.

Olanoenea, hamaika 
oroitzapen 
berritzeko plaza
30 urteotako bizipenak berritzeko aukera eskaini zuen NOAUA! 
K.E.-ren urtemuga ospakizunak.

"HAINBAT 
BIDELAGUNEK 
HAIEN BIZIPENAK 
AZALTZEKO TARTEA 
ESKAINI ZEN"

Nola ez, umoretik bideratu zuen ekitaldia Idoia Torregarai Martijak. Ugaitz Agirre Zapirainek errezitaldi bidez egin zion gorazarre NOAUA!ri.

Aginagako kronista Maria Angeles Arrutik hitza hartutako unea. Malen Azpiazuk eta Malen Arregik 'Attu!' websaila izan zuten mintzagai.

UGAITZ AGIRRE, NOAUA! KULTUR ELKARTEKO LEHENDAKARIA

ZER DIYO?

Lau haizetara

Hasteko, eskerrik asko. 
Eskerrik asko arratsalde 
honetan bildutako guztiei. 

Eskerrik asko Idoia. Eskerrik asko 
Orbeldiko dantzari eta musikariak. 
Eskerrik asko Aitor eta Uxue. Eskerrik 
asko NOAUA!ko lantaldea. Eskerrik 
asko herritar eta noauatar. Eta 
zorionak! Zorionak 30 urte 
betetzeagatik. Bejondeigula!

1996an hasi zen abentura. Euskara, 
kultura eta Usurbil, bihotz. Elkartea, 
gorputz. Aldizkaria, mingain. Zenbat 
euri egin ote du ordutik? Goitik behera 
mela-mela geratzeko adina bai! Hala 
ospatu genuen mende laurdena: 
aterkipean. Euskararen aterpe. Bost urte 
pasa, eta abanikoa aterkiaren ordez. 
Klima aldaketa bereak eta bi egiten. Eta 
klima aldaketari buruz hitz egin dezaket: 
kontzientzia gutxitu omen, epaileek 
gutxiesten jarraitzen dute ebazpenetan, 
beheraka erabilera, handiagoa 
mespretxua eta fobia... Baina ez dut 
klima aldaketari buruz hitz egingo.

Sedukzio tresna omen da abanikoa. 
Badakizue horrela erabiltzen? Adin 
batetik gorakook seguru baietz! Gaur 
egunean modan daude plastikozko 
haizagailu edo bentiladore txiki horiek. 
Pizteko botoia sakatu, eta kito! Eta kito 
bateriak iraun artean. Harriak eta 
adarrak manipulatzen hasitako homo 
habilis hark ez zuen imajinatuko ere 
botoi batekin dena konpondu 
zitekeela!

Halere, ezin daiteke egin herrigintza 
botoi batekin, ezin da seduzitu botoi 

batekin. Eskulana da sedukzioa, 
abanikoari eragitea bezala. Eta beste   
30 urte bete nahi baditugu, ezin dugu 
hori ahaztu. Liluratuko gaituzte 
asmakizun berriekin, ez eduki 
zalantzarik, baina eskuak erabiltzen 
ahazten bazaigu, zer egongo da gure 
esku?

Nire belaunaldiarentzat, NOAUA! 
betidanik egon da buzoian, ura iturrian  
bezala. Baina ez dagoen egunean, zer? 
Jakoba Errekondok Landaberri 
irratsaioan esan zuen bezala: “Orduan 
ito egingo gara”.

Lasai hitzarekin hasten omen da nire 
hiztegia, baina ez gaude lasai egoteko 
garaian. Abanikoak astindu eta 
seduzitzeko garaia da, alferrik izango 
da eta nor seduzitu ez dagoenean. 
Hortaz, festarako grina adina behar 
dugu lanerako grina, bai euskarak, bai 
kulturak, bai herriak gure esku jarrai 
dezaten: bihotzetik bihotzera, 
gorputzetik gorputzera, mingainetik 
mingainera. Lau haizetara.

Belmonte zarra, harri usaya, 
historiaren bertsoa
zoaz urruti aidean lau haizetara
Kalexartikan Agiñara.

Erriyoaren jostari hotsa, marinelen 
bertsoa
zoaz urruti aidean lau haizetara
Agiñatik Urdaiagara.

Andatzapean larrosa eder, sagasti 
zarren bertsoa
zoaz urruti aidean lau haizetara
Urdaiagatik Zubitara.

Punpa pilota hormaren kontra, esku 
puztuen bertsoa
zoaz urruti aidean lau haizetara
Zubitatik Txokoaldera.

Goroldioak du geltokia, txori txikien 
bertsoa
zoaz urruti aidean lau haizetara
Txokoaldetik Santuenera.

Ixilik dira makinak, baina langile hoien 
bertsoa
zoaz urruti aidean lau haizetara
Santuenetikan Kaxkora.

Plaza da kantuz, eztarri lakar, 
euskerarena bertsoa
zoaz urruti aidean lau haizetara
Kaxkotikan Euskal Herrira.

* Irailaren 26an, Olanoenean eginiko 
ekitaldian eskainitako hitzaldia. 

Hizlari eta kantari lanetan aritu zen Olanoenean.

Aurreko larunbatean, NOAUA!-
ren 30.urteurren ekitaldian 
batu zirenek, opari bat jaso 
zuten iritsi berritan. Haize-
mailea edo abanikoa. Material 
berrerabilgarriekin eginiko 
abaniko horiak 30. urteurre-
neko ikur bilakatu dira. "Lau 
haizetara" aldarria daramate, 

kultur elkartearen irudiarekin 
batera.

Olanoeneko ekitaldian jaso 
bazenuen, kito. NOAUA!ko 
bazkide bazara eta Olanoene-
ra bertaratzeko modurik izan 
ez bazenu, hurbildu egoitzara 
eta oparitan eramango duzu 
haizemailea edo abanikoa.

Haizemailea, euskara "lau haizetara" 
zabaltzeko

NOAUA!ko bazkide bazara, horrelako abaniko bat duzu zain NOAUA!ren egoitzan.

ETXEBIZITZAK
ALOKAIRUAN
Kirol-esparruko gazteei edo irakas-
leei alokatzeko gela bat daukat 
Usurbilen. 658706447 

Usurbilgo hiru gazte alokairuko etxe 
baten bila gabiltza. Etxebizitzaren 
inguruko edozein informazio izanez 
gero, eskertuko genizueke gurekin 
harremanetan jartzea: 688 643 044 

Usurbilen edo inguruetan alokairuan 
gela edo etxe txiki baten bila nabil. 
Pertsona bakarra eta diru sarrera 
finkoekin. 943 498 917 (9:30-
13:30). 

25 urteko gazte bat naiz. Logela bat 
alokatu nahiko nuke. 647594529. 

Gela edo apartamentu txiki bat alo-
katu nahi dut. 24 urte, Isaac. 
673607486.

EROSI
Usurbilgo erdigunean etxe bat ero-
si nahiko nuke. Ahal dela bi logela-
koa. 615007418.

GARAJEAK
SALMENTA, GARAJEAK
Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.
com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK 
Adineko pertsonak zaintzeko prest, 
orduka nahiz lanaldi osoz. 618814363. 

Gauez pertsona helduak zaintzeko lan 
bila dabilen neska bat naiz. Titulazioa 
eta 25 urteko esperientzia dauzkat. 
609647728.

Plantxa-zerbitzua edo laguntzaile 
lanetan orduka aritzeko lan bila dabi-
len emakume bat naiz. 614349021.

Titulu soziosanitarioa eta erreferen-
tziak dituen emakume bat naiz eta 
zaintza lanak, interna moduan zein 
orduka aritzeko lan baten bila nabil 
Usurbil edo inguruan. 618814363. 

Etxeko lanetarako nahiz zaintza la-
netarako lan bila nabil. 676 282 206. 

Garbiketa eta zaintza lanak egiteko 
prestutasuna eta esperientzia dauz-
kat. Interna moduan, orduka, gauez 
edo egunez, astebukaeratan. Ikas-

keta homologatuak. 624082492 

Adineko pertsonak zaintzeko edo 
garbiketa lanak egiteko eskaintzen 
dut nire burua. 747 446 091. 

BESTELAKOAK
Klase partikularrak emateko prest 
DBH 1-3 arteko nahiz LH-ko ikasleei. 
628 57 28 04. 

90 zm-ko ohe artikulatu bat koltxoia-
rekin eta besaulki edo butaka arti-
kulatu motordunak dauzkagu salgai. 
605280119.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

ZORION AGURRAK

Zorionak Jare! 
Igandean egin dituzu 10 urte. Etxe-
ko guztion partez zorionak eta muxu 
handi bat! Ondo pasa ospakizune-
tan eta asko disfrutatu.

HILDAKOAK

José García Álvarez
Irailaren 25ean hil zen, 
81 urterekin.

Juanita Huegun Albeniz
Irailaren 22an hil zen, 
91 urterekin.

2. Errebote Eguna

Urriak 3, larunbata
• 17:00 Gazteen arteko Joko 
Garbi partidak. Bukatutakoan, 
Joko Garbian jokatzeko aukera.
• 19:30 Afari-merienda.
• 20:30 “Errebotea. Plaza-joko 
baten muina” bideo proiekzioa.
Ondoren, solasaldia.

Urriak 4, igandea
• 10:30 Enrike Abril txapelke-
ta: Luzean-Kanboarrak 

Haranen

Urriak 3, larunbata
• 10:00 Infantil nesken F-8: 
Usurbil F.T.-Goierri Gorri 
“B”
• 11:30 Mutilen infantil han-
diak: Usurbil F.T.-Zarautz K.E.
• 15:30 Gizonezko erregiona-
len 1. maila: Usurbil F.T. “B”-Ei-
bartarrak F.T. “B”
• 17:30 Gizonezko jubenilen 
gorengo maila: Usurbil F.T.-So-
raluze C.F.

• 19:30 Emakumezkoen oho-
rezko erregional maila: Usur-
bil F.T.-Intxaurdi K.E. “B”

Urriak 4, igandea
• 10:00 Alebinen 2. Urtekoen 
liga: Usurbil F.T.-Zarautz K.E.

Haranetik kanpo

Urriak 3, larunbata
• 10:45 Emakumezko kadeteen 
1. Maila, Elbarrenan: AIzton-
do “B”-USurbil F.T.

• 12:00 Mutilen infantil txikiak, 
A t s o b a k a r r e n :  O s t a d a r 
S.K.T.-Usurbil F.T.
• 16:00 Gizonezkoen gorengo 
maila, Astigarragako Zarku-
mendegin: Astigarragako Mun-
darro FKE-Usurbil F.T.
• 17:30 Gizonezko kadeteen 
1. Maila, Iraetan: Zestoa K.B. 
“B”-Usurbil FT “B”

Urriak 4, igandea
Ordua zehazteke: Alebin nes-
kak, Kopa, Añorgako Rezolan: 
A ñ o r g a  K . K . E - 2 0 1 5 - 1 6 
“A”-Usurbil F.T.

Futbol partidak

Kiroldegian

Urriak 3, larunbata
• 09:30 Jubenil mutilak, Euskal 
Liga: Usurbil K.E. A-Barakaldo
• 11:15 Kadete mutilak, Euskal 
Liga: Usurbil K.E.-Barakaldo
• 12:45 Jubenil neskak: Cortes 
Usurbil K.E.-Ordizia Landu
• 17:15 Jubenil mutilak, Terri-
torial Maila: Usurbil KE-Egia 
Baztarre taberna

• 19:30 Senior mutilak, Lehen 
Nazionala: Saizar Usurbil 
K.E.-Anaitasuna

Kiroldegitik kanpo

Urriak 3, larunbata
Goizez, infantil gizonezkoen 
festa Elgoibarren.
Senior neskak Hernanin. 

Urriak 4, igandea
Goizean zehar, infantil ema-
kumezkoen festa Oiartzunen.

Eskubaloi partidak

OSTIRALA 02

USURBIL Hezitzaile izateko 
ikastaroaren aurkezpena 
17:00 Potxoenean. 

AGINAGA Aginagako jaien 
hasiera
17:30 Herri kirolak.                            
18:30 Txupinazoa Eliza Zaharreko 
balkoitik pregoi eta brindisarekin.                                      
Ikus 16. orrialdea.

ZUBIETA Alex Telloren 
"Animo!" film proiekzioa
19:00 Zubieta Lanbide Eskolan.

LARUNBATA 03

AGINAGA Aginagako jaiak
Oilasko biltzaileen eguna.                         
Ikus 16. orrialdea.

TXOKOALDE Sagardoaren 
kultura: bertso-ibilaldia
10:30 Erroizpe elkarte atarian.

ZUBIETA 2. Errebote Eguna
17:00etatik aurrera. 

IGANDEA 04

ZUBIETA Enrike Abril errebote 
txapelketa
Partida ikusi bitartean jokoari 
buruzko azalpenak emango dira.      
10:30 Zubietan.

AGINAGA Aginagako jaiak
Ikus 16. orrialdea.

Gehienok erreboteaz zer ikasia 
badugulako, "jokoa gertutik 
ezagutu, ulertu eta partekatzea" 
xede duen ekimena antolatu 
du bigarren urtez segidan, Zu-
bieta Pilota Elkarteak.

Urriak 3, larunbata
• 17:00 Gazteen arteko Joko 
Garbi partidak.

• Bukatutakoan, Joko Garbian 
jostatzeko aukera irekia. 
• 19:30 Afari-merienda, triki-
tilariek alaituta.
• 20:30 'Errebotea. Plaza-joko 
baten muina' errebote jokoa 
ulertzeko gako nagusiak biltzen 
dituen bideoa. Ondoren, so-
lasaldia, zalantzak argitzeko 
aukera paregabea.

Larunbat honetan, arratsaldeko 17:00etan abiatuko da Errebote Eguneko egitaraua. 

2. Errebote Eguna Zubietan

Bertso 
ibilaldia 
Txokoalden

Urriak 3, larunbata
• 10:30-13:00 Usur-
bilgo Sagardoaren 
Kultura: Txokoaldeko 
Erroizpe elkarte ata-
ritik abiatuta, ber-
tso-ibilaldia, inguru-
ko sagardoaren pai-
saian barrena, Maia-
len Lujanbio eta 
Andoni Egaña ber-
tsolariekin eta Jakoba 
Errekondorekin. 

Izen-ematea, Alkar-
tasunan:
alkartasuna@usurbil.com

alkartasuna.eus
943 361 114

Urriak 4, igandea
• 11:00-12:45 Bisita 
gidatu konbinatua: 
Museo Irekia eta Sal-
batore elizara bisita 
gidatua.

Urriak 24, larunbata
• 11:00-12:30 Salba-
tore elizaren ondarea 
eta organo erakustal-
dia.

Urriak 28, asteazkena
• 10:00-11:00 Zero 
Zabor bisita gidatua.

Informazio gehiago eta 
erreserbak:
650usurbilbizi.eus

Urriaren 2tik azaroaren 
28ra antolatu ditu izen 
bereko elkarteak. Potxoe-
nean egingo dira, ostira-
letan, 18:30-20:30 artean 
eta larunbatetan, 11:00-
13:30 artean. Saio batzuk 
euskaraz egingo dira, 
beste batzuk gaztelaniaz. 
Besteak beste, “egoeraren 
diagnosia, euskal herri-
tarroi jazarpena eta Ai-

tzinera proiektuaren 
azalpena” jorratuko dira 
saiootan. Ziklo horren 
baitan, kultura matrilineal 
gunea aurkeztuko dute 
urriaren 27an 18:30etan 
Sutegi udal liburutegian. 
Bestalde, Aitzinera ize-
neko erakusketa antola-
tu dute urriaren 15etik 
azaroaren 8ra Sutegiko 
erakustaretoan.

Aitzinera jardunaldiak Potxoenean

